
Sut y gall y pecyn hwn helpu
Mae’n ddrwg gennym glywed bod rhywun agos 
atoch wedi marw. Gwyddom y gall colli rhywun 
fod yn brofiad trallodus ac anodd – yn enwedig os 
oedd y farwolaeth yn sydyn ac annisgwyl.

Efallai y bydd y pecyn hwn yn ddefnyddiol ar yr 
adeg anodd hon. Mae’n cynnwys gwybodaeth am 
benderfyniadau a threfniadau y gallai fod angen i chi eu 
gwneud, fel penderfynu a hoffech weld y sawl a fu farw 
neu sut i drefnu angladd.

Mae hefyd yn egluro sut mae’r system cyfiawnder 
troseddol yn gweithio a beth y bydd yr heddlu, y crwner 
a’r llysoedd yn ei wneud nawr.

Er mwyn eich helpu i roi trefn ar eich gwybodaeth, rydym 
wedi cynnwys dalenni gwag i chi wneud nodiadau neu 
ysgrifennu manylion cyswllt pobl y mae angen i chi gadw 
mewn cysylltiad â hwy. Yng nghefn y pecyn hwn, ceir 
manylion cyswllt sefydliadau a grwpiau cymorth amrywiol 
a all eich helpu drwy’r cyfnod anodd hwn.

Os oes gennych unrhyw bryderon personol ynghylch y 
wybodaeth yn y pecyn hwn, bydd Swyddogion Cyswllt 
Teulu’r Heddlu yn gallu eich helpu. Ysgrifennwch unrhyw 
gwestiynau rydych am eu gofyn i’r Swyddogion Cyswllt 
Teulu rhag ofn i chi anghofio unrhyw beth pwysig pan 
fyddwch yn cwrdd â hwy. 

Mae’r wybodaeth yn y pecyn hwn hefyd ar gael ar-lein 
ar wefan CJSonline: www.cjsonline.gov.uk



2

Swyddogion Cyswllt Teulu’r Heddlu
Ymchwilwyr yr heddlu wedi’u hyfforddi’n arbennig yw 
Swyddogion Cyswllt Teulu’r Heddlu sy’n gweithio gyda thîm 
i roi gwybodaeth i chi a’ch teulu am yr ymchwiliad.

Am ddiffiniad o’r hyn a olygir gan y geiriau teulu neu aelod o 
deulu, gweler y rhestr termau yn adran 7 Eglurhad o dermau.

Bydd y Swyddogion Cyswllt Teulu yn cysylltu â chi yn ystod 
yr ymchwiliad. Os bydd angen i’r Swyddogion Cyswllt Teulu, 
am ryw reswm, adael eich achos, byddant yn trafod hyn 
gyda chi.

Beth mae’r Swyddogion Cyswllt Teulu yn ei 
wneud yn ystod yr ymchwiliad?
Prif rôl y Swyddogion Cyswllt Teulu yw datblygu llif dwy 
ffordd o wybodaeth rhwng teulu a ffrindiau a thîm yr 
ymchwiliad.

Gall y Swyddogion Cyswllt Teulu hefyd eich helpu mewn 
ffyrdd amrywiol. Byddant yn:

ateb unrhyw gwestiynau a all fod gennych ynghylch yr •	
ymchwiliad sy’n mynd rhagddo

rhoi manylion cyswllt sefydliadau a all gynnig cymorth •	
emosiynol neu gyngor ymarferol



Beth fydd yn digwydd nawr?
Cwrdd â’r 
Swyddogion 
Cyswllt Teulu

Gweld y sawl 
a fu farw 

Hysbysu 
pobl am y 
farwolaeth

Trefnu 
angladd 

Yr Ewyllys 
a’r ystad

Y cwest Ymchwiliad 
yr heddlu

Erlyn achos Gwneud 
Datganiad 
Personol 
Dioddefwr

Proses 
y llys

Bydd y 
Swyddogion 
Cyswllt Teulu 
yn rhoi’r 
wybodaeth 
ddiweddaraf 
i chi a’ch 
teulu am yr 
ymchwiliad ac 
yn hwyluso 
llif dwy ffordd 
o wybodaeth 
rhyngoch 
chi a thîm yr 
ymchwiliad.

Am ragor o 
fanylion am 
Swyddogion 
Cyswllt 
Teulu, gweler 
tudalen 2.

Gall gweld 
y sawl a fu 
farw fod yn 
gam pwysig 
yn y broses 
o ymdopi â’r 
farwolaeth. 
Gall yr heddlu 
hefyd ofyn i chi 
weld y sawl a 
fu farw i helpu 
gyda’r broses 
adnabod. 

Am ragor o 
wybodaeth am 
hyn, gweler 
tudalen 6.

Pan fydd 
rhywun yn 
marw, mae 
angen dweud 
wrth rai pobl 
a sefydliadau 
– fel cyflogwyr 
a darparwyr 
morgais.

Am ragor o 
wybodaeth am 
bwy y gallai 
fod angen i 
chi gysylltu â 
hwy, gweler 
tudalen 10.

Cyn gwneud 
unrhyw 
drefniadau 
ar gyfer yr 
angladd, 
dylech ystyried 
unrhyw 
ddymuniadau a 
nodwyd yn yr 
Ewyllys – neu 
ddymuniadau 
aelodau 
o deulu a 
ffrindiau’r 
ymadawedig.

Am ragor o 
wybodaeth am 
drefnu angladd, 
gweler 
tudalen 18.

Mae’n bwysig 
canfod a 
adawodd y 
sawl a fu farw 
Ewyllys gan 
fod yr Ewyllys 
yn egluro 
beth ddylai 
ddigwydd i’w 
arian, ei eiddo 
a’i feddiant.

Am ragor o 
wybodaeth 
am ddelio 
â’r Ewyllys, 
gweler tudalen 
24.

Pan fydd achos 
marwolaeth yn 
anhysbys, yn 
dreisgar neu’n 
annaturiol, 
cynhelir cwest i 
bennu achos ac 
amgylchiadau’r 
farwolaeth. 

Am ragor o 
wybodaeth 
am beth sy’n 
digwydd mewn 
cwest, gweler 
tudalen 33.

Yn ystod yr 
ymchwiliad, 
bydd yr heddlu 
yn casglu’r holl 
dystiolaeth 
sydd ei hangen 
arnynt i erlyn.

Bydd y 
Swyddogion 
Cyswllt Teulu 
yn rhoi’r 
wybodaeth 
ddiweddaraf 
i chi am yr 
ymchwiliad.

Am ragor o 
wybodaeth 
am yr hyn 
sy’n digwydd 
yn ystod 
ymchwiliad, 
gweler 
tudalen 43.

Pan fydd yr 
ymchwiliad 
wedi’i 
gwblhau, bydd 
Gwasanaeth 
Erlyn y Goron 
yn penderfynu 
a oes digon 
o dystiolaeth 
i gyhuddo 
ac erlyn 
diffynnydd.

Am ragor o 
wybodaeth am 
erlyn, gweler 
tudalen 47.

Y Datganiad 
Personol 
Dioddefwr 
yw eich cyfle 
i ddweud 
wrth y llys sut 
mae’r drosedd 
wedi effeithio 
arnoch, er 
enghraifft 
mewn ffordd 
emosiynol, 
corfforol, 
meddygol neu 
ariannol. 

Am ragor o 
wybodaeth am 
y Datganiad 
Personol 
Dioddefwr, 
gweler 
tudalen 55.

Er mwyn 
canfod beth 
sy’n digwydd 
yn ystod 
treial, gweler 
tudalen 59.

Am ragor o 
wybodaeth am 
sut mae’r llys 
yn cyhoeddi 
dedfryd,  
gweler 
tudalen 68.

Er mwyn 
canfod 
sut y gellir 
rhyddhau rhai 
carcharorion,  
gweler 
tudalen 82.



5

Beth sydd angen i chi ei 
wybod ar unwaith 
Mae’r adran hon yn cynnwys gwybodaeth am 
benderfyniadau y gall fod angen i chi eu gwneud 
ar unwaith. Mae’n bwysig eich bod yn edrych 
drwy’r tudalennau hyn i ddechrau, ac yn darllen y 
wybodaeth sy’n berthnasol i chi. Bydd Swyddog 
Cyswllt Teulu’r Heddlu yn egluro’r adran hon i chi 
ac yn esbonio’r hyn y mae angen i chi ei wybod.

Adnabod a gweld y sawl a fu farw
Pan fydd rhywun wedi marw, gall yr heddlu ofyn i aelod o’r 
teulu neu ffrind agos adnabod y sawl a fu farw neu ei eiddo 
ac yna gadarnhau pwy ydynt drwy lofnodi datganiad.

Os na ofynnir i chi adnabod y corff, gallwch ddewis gweld y 
sawl a fu farw o hyd. Gall hwn fod yn benderfyniad anodd, 
yn enwedig os oedd amgylchiadau’r farwolaeth yn dreisgar.

Bydd Swyddogion Cyswllt yr Heddlu yn gallu rhoi arweiniad 
i chi ac ateb eich cwestiynau, ond eich penderfyniad chi 
fydd hyn.

Adnabod y sawl a fu farw
Mae eich cyfraniad i’r broses o adnabod y sawl a fu farw 
yn bwysig i’r heddlu allu cadarnhau pwy ydyw. Bydd hyn fel 
arfer yn digwydd mewn ysbyty neu gorffdy. Fodd bynnag, 
weithiau gall ddigwydd yn lleoliad y farwolaeth, yn dibynnu 
ar yr amgylchiadau. 

Os gofynnir i chi adnabod y sawl a fu farw, bydd y 
Swyddogion Cyswllt Teulu yn eich helpu i drefnu’r ymweliad 
ac yn ateb unrhyw gwestiynau neu bryderon sydd gennych.

Gweld y sawl a fu farw
Hyd yn oed os na ofynnir i chi adnabod y sawl a fu farw, 
efallai y byddwch am ei weld o hyd. Gall hyn fod yn gam 
cyntaf yn y broses o ymdopi â’ch profedigaeth. Yn aml bydd 
pobl nad ydynt yn gweld y sawl a fu farw yn ei chael hi’n 
anoddach derbyn ei fod wedi marw.

Mae’n naturiol i chi deimlo’n bryderus neu’n ofnus ynghylch 
gweld y sawl a fu farw. Efallai nad gorwedd mewn corffdy 
yw’r ffordd yr hoffech gofio am yr unigolyn hwnnw, neu 
efallai y byddwch yn poeni ynghylch sut olwg fydd arno 
oherwydd amgylchiadau’r farwolaeth.

Bydd y Swyddogion Cyswllt Teulu yn rhoi manylion i chi 
am sut brofiad ydyw er mwyn eich paratoi ar gyfer gweld 
y sawl a fu farw. Weithiau bydd ffotograffau ar gael o’r sawl 
a fu farw y gellir eu dangos i chi i roi syniad i chi o’r hyn a 
ddigwyddodd.

Gweld y sawl a fu farw ar ôl post mortem
Weithiau, efallai na fyddwch yn gallu gweld y sawl a fu 
farw nes i archwiliad post mortem gael ei gynnal. Mae hyn 
oherwydd, pan fydd yr heddlu yn ymchwilio i amgylchiadau’r 
farwolaeth, bod llawer o’r dystiolaeth a all helpu i gollfarnu’r 
sawl sydd dan amheuaeth ar y dillad a’r corff. Yn yr achosion 
hyn, ni fyddwch yn gallu cyffwrdd – na hyd yn oed yn gallu 
gweld – y sawl a fu farw tan ar ôl y post mortem.

Bydd Swyddog Cyswllt Teulu yn gallu egluro hyn ymhellach.

Am ragor o wybodaeth am yr archwiliad post mortem, gweler 
tudalennau 36–38.

Rhoi caniatâd i roi meinweoedd ac 
organau
Weithiau bydd yn bosibl defnyddio organau a meinweoedd 
corff rhywun a fu farw i helpu eraill i fyw. Os oedd y sawl 
a fu farw yn cario cerdyn rhoi organau neu os oedd ar 
Gofrestr Rhoi Organau’r GIG, gofynnir i rywun agos ato a 
ydynt yn cytuno â hyn. Os nad oedd y sawl a fu farw wedi 
nodi ei fod yn rhoi caniatâd (neu wedi nodi nad oedd yn 
rhoi caniatâd) i roi ei organau, gall y perthynas agosaf roi ei 
ganiatâd i’r meinweoedd a’r organau gael eu rhoi.

Pa organau a meinweoedd y gellir eu trawsblannu?
Mae p’un a ellir trawsblannu organau yn dibynnu ar sut a ble 
y bu farw rhywun. Gellir rhoi organau mewnol os bu farw 
rhywun mewn ysbyty pan oedd ar beiriant cynnal bywyd, 
ond nid os bu farw yn lleoliad y drosedd. Fodd bynnag, 
gellir rhoi cornbilennau, falfiau calon a chroen neu esgyrn lle 
bynnag y bu farw rhywun.

Os oedd achos y farwolaeth yn amheus a’i fod wedi’i 
gyfeirio at y crwner, gallai tynnu organau effeithio ar 
dystiolaeth bwysig – felly bydd yn rhaid i’r crwner gytuno 
cyn y gellir tynnu unrhyw organau.

Pwy all roi caniatâd?
Os nad oedd y sawl a fu farw wedi rhoi caniatâd neu 
wedi gwrthod rhoi caniatâd i roi ei organau, ceir rhestr o’r 
bobl y dylid cysylltu â hwy i gael caniatâd i roi yn Neddf 
Meinweoedd Dynol 2004. Dyma drefn y rhestr :

priod neu bartner (yn cynnwys partner sifil neu bartner •	
o’r un rhyw) 

rhiant neu blentyn •	

brawd neu chwaer•	

taid neu nain neu ŵyr neu wyres•	

nith neu nai•	

llystad neu lysfam•	

hanner brawd neu hanner chwaer•	

hen ffrind.•	

Ble y gallaf gael rhagor o wybodaeth?
Os na ofynnwyd i chi ynghylch rhoi organau neu 
feinweoedd a’ch bod am weld a yw hyn yn bosibl, siaradwch 
â Swyddog Cyswllt Teulu.

Am ragor o wybodaeth am roi a thrawsblannu, ewch i wefan yr 
Awdurdod Meinweoedd Dynol yn www.hta.gov.uk.

Gallwch hefyd gysylltu â’r Llinell Gymorth Rhoddwyr Organau 
ar 0845 60 60 400 – mae eu llinellau ar agor 24 awr y dydd. 
Neu ewch ar-lein yn www.uktransplant.org.uk

Pwy y dylid ei hysbysu am y farwolaeth
Pan fydd rhywun yn marw, mae angen dweud wrth rai pobl 
a sefydliadau. Mae hyn yn cynnwys sefydliadau fel y swyddfa 
dreth neu fanc neu gymdeithas adeiladu’r sawl a fu farw. Os 
mai chi oedd priod neu bartner y sawl a fu farw, efallai y 
bydd y canlynol yn berthnasol i chi hefyd.

Efallai y bydd angen hysbysu’r sefydliadau canlynol am y 
farwolaeth:

Cyflogwr y sawl a fu farw a’ch cyflogwr chi  •	
Os ydych yn gyflogedig, efallai y bydd gennych hawl i gael 
absenoldeb oherwydd profedigaeth ar unwaith neu cewch 
ganiatâd i gymryd eich hawl i wyliau ar unwaith. Mae gan 
rai cyflogwyr ac undebau llafur hefyd gronfeydd lles sy’n rhoi 
cymorth i deuluoedd cyflogeion.

Meithrinfa, ysgol, coleg neu brifysgol yr oedd y sawl a fu •	
farw neu ei blant yn mynd iddi/iddo pan fu farw Yn aml 
gall athrawon a darlithwyr roi cymorth gwerthfawr.

Yswiriant bywyd a chynlluniau pensiwn•	

Banc neu gymdeithas adeiladu•	

Darparwr morgais, cymdeithas dai, swyddfa tai cyngor •	
neu landlord

Darparwyr cyfleustodau•	

Darparwyr budd-daliadau  •	
Os oedd y sawl a fu farw yn cael pensiwn ymddeol y 
wladwriaeth neu unrhyw fudd-daliadau lles, dylech hysbysu’r 
Gwasanaeth Pensiwn neu’r swyddfa a oedd yn delio â’i  
fudd-daliadau. 

Os oeddech yn cael lwfans gofalwr ar gyfer y sawl a fu farw, 
dylech hysbysu’r asiantaeth berthnasol. Bydd y cofrestrydd 
yn anfon ffurflen atoch i’w dychwelyd gyda chopi o’r 
dystysgrif marwolaeth ac unrhyw lyfrynnau cyngor. Dylech 
sicrhau eich bod yn cadw nodyn o unrhyw rifau cyfeirnod 
oherwydd efallai y bydd eu hangen arnoch yn ddiweddarach.

Y swyddfa dreth, Cyllid a Thollau EM •	

Naill ai’r Swyddfa Pasbort os oedd y sawl a fu farw yn •	
wladolyn Prydeinig, neu’r llysgenhadaeth neu’r uwch 
gomisiwn perthnasol os oedd y sawl a fu farw yn 
wladolyn tramor

Os oedd ganddo drwydded yrru, yr Asiantaeth •	
Trwyddedu Gyrwyr a Cherbydau (DVLA)

Darparwr yswiriant cerbyd y sawl a fu farw •	
Os oeddech wedi’ch yswirio fel gyrrwr a enwir ar bolisi’r sawl 
a fu farw, ni fyddwch mwyach wedi’ch yswirio’n gyfreithlon i 
yrru’r cerbyd.

Y Gofrestr Profedigaeth i ganslo unrhyw bost digroeso •	
wedi’i gyfeirio at y sawl a fu farw
Am ragor o wybodaeth am y Gofrestr Profedigaeth, ewch i 
dudalen 16.

Noder nad yw’r rhestr hon yn gyflawn. Efallai fod sefydliadau 
eraill y bydd angen eu hysbysu yn dibynnu ar amgylchiadau’r 
sawl a fu farw.

Dylech hefyd ystyried hysbysu perthnasau a ffrindiau am y 
brofedigaeth cyn gynted â phosibl.

Os nad ydych am ddweud wrth y sefydliadau neu’r bobl hyn 
eich hun, gallwch ofyn i rywun wneud hynny ar eich rhan.

Cael meddiant personol y sawl a fu farw 
Weithiau, mae’n bosibl y bydd yr heddlu neu staff yr ysbyty 
yn cadw meddiant personol y sawl a fu farw. Os yw’r eiddo 
personol yn cael ei ddefnyddio fel tystiolaeth, gall cryn 
amser fynd heibio cyn iddo gael ei ddychwelyd i chi.

Mewn rhai achosion, gall fod yn bosibl i’r heddlu gymryd 
ffotograff neu gopi o’r eitem cyn iddynt ddychwelyd y 
gwreiddiol atoch. Yna gellir gofyn i chi gadw’r eitem yn 
ddiogel rhag ofn y bydd angen i’r tîm erlyn neu amddiffyn 
ei defnyddio yn y dyfodol. Mae hyn yn dibynnu ar y math o 
eitem, ei chyflwr, neu bwysigrwydd o ran tystiolaeth y mae’n 
ei rhoi i achos yr erlyniad.

Bydd Swyddog Cyswllt Teulu yn gallu rhoi cyngor penodol 
i chi am feddiant personol y sawl a fu farw sy’n ymwneud 
â’ch achos penodol chi. 

Ymdopi â’r cyfryngau
Weithiau, gall y cyfryngau gymryd diddordeb yn y sawl a 
fu farw, ei deulu a’i ffrindiau. Efallai y bydd yn anodd i chi 
ymdopi ag ymyriadau’r cyfryngau – ond gall y cyfryngau 
chwarae rhan bwysig yn yr ymchwiliad ac, er mwyn gwneud 
hynny, mae angen iddynt gael eich cydweithrediad chi.

Bydd Swyddogion Cyswllt Teulu yn eich helpu i ymdopi 
â’r cyfryngau, a phan fydd hynny’n briodol byddant yn eich 
cyflwyno i Swyddog y Wasg yr Heddlu, a all roi cyngor i chi 
cyn i chi siarad â’r cyfryngau. Os nad ydych am siarad â’r 
cyfryngau, dylech ofyn i’r Swyddogion Cyswllt Teulu drefnu 
bod unigolyn addas (Swyddog y Wasg yr Heddlu neu Uwch 
Swyddog Ymchwilio fel arfer) yn siarad â’r cyfryngau neu’n 
darllen datganiad ar eich rhan.

Yn aml bydd papurau newydd am gael lluniau o’r sawl a fu 
farw neu aelodau o’i deulu, ac weithiau byddant yn gwneud 
ymdrech fawr i wneud hynny. Gall y Swyddogion Cyswllt 
Teulu ofyn i chi ddewis ffotograff rydych yn barod i’w rannu 
â’r cyfryngau. Bydd y Swyddogion Cyswllt Teulu yn trefnu 
bod copïau yn cael eu gwneud a’u dosbarthu i’r wasg.

Os bydd y cyfryngau’n rhy ymwthiol
Efallai na fyddwch am siarad â’r cyfryngau ac yn teimlo eu 
bod yn ymwthiol. Os ydych yn cael gormod o sylw, dylech 
ddweud wrth y Swyddogion Cyswllt Teulu. Byddant yn 
ceisio lleihau lefel yr ymwthio.

Os nad ydych yn fodlon ar adroddiadau’r 
cyfryngau ac am gwyno
Mae’n rhaid i newyddiadurwyr, gohebwyr a darlledwyr 
ymdrin yn sensitif â’r rheini sydd dan sylw bob amser. Os na 
wnânt hynny, bydd gennych le i gwyno.

Os nad ydych yn fodlon ar adroddiadau mewn 
papurau newydd
Os nad ydych yn fodlon ar adroddiadau mewn papurau 
newydd, gall fod yn bosibl perswadio golygydd y papur 
newydd i dynnu sylw yn ôl.

Gallwch hefyd wneud cwyn i’r Comisiwn Cwynion am 
y Wasg. Nhw sy’n gyfrifol am sicrhau bod papurau newydd 
yn dilyn Cod Ymarfer y diwydiant. Mae’r cod yn cwmpasu 
materion sy’n ymwneud â phreifatrwydd, aflonyddu a bod 
yn ymwthiol mewn achosion o alar. Os ydych yn teimlo y 
gall gweithredoedd gohebydd fod wedi torri’r cod, dylech 
gwyno i’r Comisiwn cyn gynted â phosibl.

Gallwch gael copi o’r Cod Ymarfer a manylion am sut i 
gwyno gan y Comisiwn.

Ffoniwch: 020 7831 0022

Ewch i: www.pcc.org.uk

Os nad ydych yn fodlon ar gynnwys y cyfryngau a 
ddarlledir
Os nad ydych yn fodlon ar y ffordd y mae darlledwr (er 
enghraifft, gohebydd teledu neu radio) wedi delio â’ch 
achos, gallwch gwyno i’r Swyddfa Gyfathrebiadau 
(Ofcom) – y corff rheoleiddio ar gyfer darllediadau yn y 
cyfryngau.

Ysgrifennwch i: 
Ofcom 
Riverside House 
2a Southwark Bridge Road 
London SE1 9HA

Ffoniwch: 020 7981 3042  
(yn Saesneg: 0300 123 3333 neu 020 7981 3040)

Ffôn Testun: 0300 123 2024 neu 020 7981 3043

Nodwch mai dim ond gydag offer arbennig a ddefnyddir gan 
bobl sy’n fyddar neu’n drwm eu clyw y mae’r rhifau ffôn testun 
yn gweithio.

Ewch i: www.ofcom.org.uk a chliciwch ar ‘Cwyno i Ofcom’.

Stopio post digroeso wedi’i gyfeirio at y 
sawl a fu farw
Mae’r Gofrestr Profedigaeth yn wasanaeth am ddim sy’n 
helpu i stopio post uniongyrchol a anfonir at y sawl a fu 
farw – gan leihau’r trallod a achosir i chi a’ch perthnasau.

Gall cael post ar gyfer y sawl a fu farw beri gofid, yn 
enwedig os bydd twyllwyr yn dwyn manylion personol y 
sawl a fu farw.

Sut ydw i’n cofrestru?
Er mwyn lleihau faint o bost uniongyrchol a anfonir at y 
sawl a fu farw, llenwch y ffurflen a geir yn y pecyn hwn. Neu 
cofrestrwch ar-lein yn: www.the-bereavement-register.org.uk 

Yr angladd
Mae cynnal angladd yn gam pwysig i ymdopi â galar. 
Efallai y bydd angen i chi gael amser i ystyried pa 
fath o angladd fyddai’n addas. Dylech ganfod p’un a 
adawodd y sawl a fu farw unrhyw gyfarwyddiadau, 
neu a oes gan ei ffrindiau a pherthnasau unrhyw 
ddymuniadau.

Os bydd cwest i’r farwolaeth, ni ellir cynnal yr 
angladd nes i’r crwner awdurdodi hynny. Weithiau 
bydd y crwner yn gadael i’r angladd gael ei gynnal 
cyn i’r cwest gael ei gwblhau. Os na, bydd tîm y 
crwner yn gwneud cymaint â phosibl i leihau’r oedi.

Am ragor o wybodaeth am y cwest a’r crwner, ewch i 
adran 3 Y cwest.

Trefnu’r angladd
Cyn dechrau gwneud unrhyw drefniadau ar gyfer yr angladd, 
bydd angen i chi ystyried unrhyw gyfarwyddiadau a adawyd 
mewn Ewyllys neu gynllun talu ymlaen llaw am angladd.

Os bydd y sawl a fu farw wedi enwi ysgutor yn ei Ewyllys, 
yr unigolyn hwn fydd yn gyfrifol am drefnu’r angladd. Os 
na adawodd y sawl a fu farw unrhyw ddymuniadau, bydd y 
berthynas agosaf ac aelodau eraill o’r teulu yn penderfynu 
pa fath o angladd fyddai orau.

Dyma rai cwestiynau y gallech fod am eu hystyried:

Pa fath o angladd y byddai’r sawl a fu farw wedi hoffi ei •	
gael yn eich barn chi?

Pa fath o angladd y byddech chi, y teulu neu ffrindiau’n •	
hoffi ei gael?

Ble y cynhelir yr angladd? Rhywle lleol neu dramor?•	

A fydd yn gladdedigaeth neu’n amlosgiad?•	

A ddylai fod yn wasanaeth crefyddol neu ddyneiddiol?•	

A ddylai fod yn achlysur tawel i’r teulu neu’n seremoni •	
fawr?

A hoffech chi i alarwyr anfon blodau neu roi arian i •	
elusen?

Pwy all fy helpu i’w drefnu?
Mae’r rhan fwyaf o bobl yn gofyn i rywun eu helpu gyda 
threfniadau’r angladd, ond gallwch hefyd ddewis ei wneud 
eich hun.

Os cynhelir yr angladd yn lleol
Os cynhelir yr angladd yn lleol, bydd y rhan fwyaf o bobl yn 
penodi cyfarwyddwr angladdau i helpu. Dewiswch un y mae 
ffrind neu gynghorydd crefyddol yn ei argymell, neu un sydd 
ag enw da yn lleol.

Bydd trefnwr angladdau yn:

rheoli’r holl drefniadau•	

trefnu claddedigaeth neu amlosgiad•	

darparu arch addas•	

gofalu am y sawl a fu farw yn ei adeilad ei hun cyn  •	
yr angladd

darparu hers i fynd â’r arch i’r fynwent neu’r amlosgfa.•	

Gallant hefyd eich helpu i benderfynu ynghylch mynd i weld 
y sawl a fu farw, rhoi cyngor ar amser a lleoliad yr angladd 
ac, os byddwch yn dymuno, rhoi cyhoeddiad yn y papur 
newydd.

Cyn dewis trefnwr angladdau, dylech ofyn am amcangyfrif 
ac ystyried gofyn am ddyfynbrisiau gan gwmnïau gwahanol 
fel y gallwch gymharu costau. Sicrhewch eich bod yn dewis 
trefnwr angladdau sy’n perthyn i un o’r cymdeithasau 
masnach – fel hynny bydd yn rhaid iddynt ddilyn codau 
ymarfer penodol. Y tair cymdeithas fasnach yw:

Cymdeithas Genedlaethol y Trefnwyr Angladdau•	

Cymdeithas Genedlaethol y Trefnwyr Angladdau •	
Perthynol ac Annibynnol

Y Cyngor Safonau Angladd•	

Os ydych yn ei drefnu eich hun
Os yw’n well gennych wneud y trefniadau eich hun, bydd y 
Ganolfan Marwolaethau Naturiol yn gallu rhoi cyngor 
i chi.

Ffoniwch: 0871 288 2098

Ewch i: www.naturaldeath.org.uk

Os cynhelir yr angladd dramor
Os cynhelir yr angladd mewn gwlad arall, mae’n rhaid i 
chi ofyn i’r crwner am ganiatâd i fynd â chorff y sawl a 
fu farw dramor. Am gyngor ynghylch dychwelyd y sawl a 
fu farw i’w famwlad, gall trefnwr angladdau neu unrhyw 
un o’r cymdeithasau masnach eich cyfeirio at arbenigwyr 
rhyngwladol yn y maes dychwelyd pobl i’w mamwlad. Maent 
yn gyfarwydd â’r gweithdrefnau perthnasol a byddant yn 
gallu rhoi cyngor i chi.

Dylech ofyn am amcangyfrif bob amser, a sicrhau bod yr 
amcangyfrif hwn yn cynnwys:

arch addas•	

casglu a pharatoi’r sawl a fu farw•	

dogfennaeth•	

cost hedfan corff y sawl a fu farw dramor. •	

Am ragor o gyngor, cysylltwch â swyddfa eich crwner lleol.

Talu am yr angladd
Cyn gwneud unrhyw drefniadau pendant, sicrhewch eich 
bod yn ystyried cost yr angladd ac o ble y daw’r arian.

Os oedd gan y sawl a fu farw arian mewn cyfrif banc neu •	
gymdeithas adeiladu, dylid talu costau’r angladd o’r cyfrif 
hwnnw.  
Efallai y bydd y banc neu gymdeithas adeiladu yn cytuno i 
dalu am yr angladd yn uniongyrchol o gyfrif y sawl a fu farw. 
Fel arall, efallai y gall eich banc neu gymdeithas adeiladu 
eich helpu hyd nes y dyfernir profiant.

	 Gallwch gael mwy o wybodaeth am brofiannau yn adran 2  
Yr Ewyllys, yr ystad a thaliadau eraill.

Os oedd y sawl a fu farw yn gyflogedig, gallech ofyn i’r •	
cyflogwr os oedd unrhyw fudd-daliadau marwolaeth neu 
gyflogau yn ddyledus.

Os oedd gan y sawl a fu farw gynllun pensiwn •	
galwedigaethol neu bersonol, gall hyn roi cyfandaliad tuag 
at gostau angladd.

Dylech weld a oes cynllun talu ymlaen llaw am angladd •	
neu bolisi yswiriant.

Cael help gyda chostau angladd
Os nad oes arian i dalu am yr angladd, gall y cyngor lleol 
drefnu angladd lleol syml a thalu amdano. Bydd hyn yn 
amlosgiad neu’n gladdedigaeth urddasol. Os bu farw’r 
unigolyn yn yr ysbyty, efallai y gall yr ysbyty helpu hefyd.

Os na allwch fforddio angladd, siaradwch â’r cyngor lleol neu’r 
ysbyty cyn gynted â phosibl.

Os na allwch dalu am fil yr angladd pan fyddwch yn ei 
dderbyn, siaradwch â’ch Canolfan Cyngor ar Bopeth leol 
cyn gynted â phosibl.

Ewch i: www.cyngorarbopeth.org.uk i gael manylion cyswllt 
eich Canolfan Cyngor ar Bopeth leol

Help gan y Gronfa Gymdeithasol 
Os nad oedd gan y sawl a fu farw unrhyw arian, ac os ydych 
yn hawlio budd-daliadau (fel Cymhorthdal Incwm, Budd-dal 
Tai, Budd-dal Treth Cyngor, Lwfans Ceisio Gwaith, Credyd 
Treth Gwaith, Credyd Treth Plant neu Gredyd Treth i Bobl 
Anabl), efallai y gallwch wneud cais am daliad angladd o’r 
Gronfa Gymdeithasol i dalu cost angladd syml, parchus.

I wneud cais, cysylltwch â’r Adran Gwaith a Phensiynau a 
gofynnwch am y ffurflen SF200. Cofiwch y dylid gwneud cais 
am daliad angladd o fewn tri mis i ddyddiad yr angladd.

Am fwy o wybodaeth am daliad y Gronfa Gymdeithasol, 
siaradwch â’ch trefnwr angladdau, eich swyddfa Canolfan Byd 
Gwaith leol neu eich Canolfan Cyngor ar Bopeth leol.

Help gan y Cynllun Iawndal Anafiadau Troseddol
Gall y Cynllun Iawndal Anafiadau Troseddol (CICS) hefyd 
ad-dalu costau angladd rhesymol – ond rhaid i unrhyw 
gamau troseddol fod wedi’u cwblhau i ddechrau. Os mai 
chi sy’n trefnu’r angladd, sicrhewch eich bod yn cadw’r holl 
dderbynebau am gostau angladd i’w cynnwys gyda’ch cais.

Am fwy o wybodaeth am y Cynllun Iawndal Anafiadau 
Troseddol, gweler adran 6. Gallwch hefyd ffonio Cymorth i 
Ddioddefwyr ar 0845 30 30 900 i gael mwy o wybodaeth.

Cyhoeddi’r angladd
Efallai y byddwch am roi cyhoeddiad am yr angladd mewn 
papur newydd cenedlaethol neu leol. Gallai hyn gynnwys 
eich dymuniadau o ran blodau neu gyfraniadau i elusen. I 
wneud cyhoeddiad, ffoniwch yr adran mân hysbysebion yn y 
papur newydd.

Os nad ydych am gyhoeddi eich manylion personol neu 
eich cyfeiriad, efallai y byddai’n well gennych ofyn i’ch 
trefnwr angladdau helpu.



24

Yr Ewyllys, yr ystad a 
thaliadau eraill
Ni waeth ble y digwyddodd y farwolaeth, mae’n 
bwysig canfod a adawodd y sawl a fu farw Ewyllys. 
Mae’r Ewyllys yn dweud beth ddylai ddigwydd i 
arian, eiddo a meddiant y sawl a fu farw. Gelwir hyn 
yn ystad.

Y sawl sy’n delio â’r Ewyllys a’r ystad – y 
cynrychiolydd personol – sy’n gyfrifol am sicrhau y 
gweithredir yr hyn a nodir yn yr Ewyllys.

Os ydych wedi cael eich enwi fel y cynrychiolydd 
personol, sicrhewch eich bod yn darllen yr holl 
adran hon. Mae’n cynnwys gwybodaeth ddefnyddiol 
am sut y dylech ddelio â’r Ewyllys a’r ystad.

Os nad chi yw’r cynrychiolydd personol, dim ond y 
ddwy dudalen nesaf y bydd angen i chi eu darllen.

Weithiau, cyfeirir at y cynrychiolydd personol fel yr ysgutor neu’r 
gweinyddwr.

Os yw’r Ewyllys yn nodi cynrychiolydd personol, fe’i gelwir yn ysgutor.

Os nad enwir ysgutor neu os nad oes Ewyllys, cyfeirir ato fel y 
gweinyddwr. Y perthynas agosaf yw’r gweinyddwr fel arfer.
















